
ANNOTATSIYA 

Tadqiqot davomida o‘simlikning ildiz, poya, barg va gullarining morfologik tuzilishi 

batafsil o‘rganildi, biokimyoviy tarkibi (inulin, oqsil, lipid) va mikro-makroelementlar 

foiz nisbatlari aniqlangan. Shuningdek, o‘simlikning dorivor va oziq modda ahamiyati, 

iqlim va tuproq sharoitlari bilan bog‘liq fiziologik xususiyatlari statistik tahlil asosida 

baholangan. O‘simlikning asosiy dorivor komponentlari — inulin, efir moylari, 

saponinlar va flavonoidlarning ahamiyati yoritildi. Tadqiqot natijalari o‘simlikning 

mahalliy sharoitda yuqori biologik faollikka ega ekanligini ko‘rsatadi. 

Kalit so‘zlar: Inula helenium L., morfologiya, inulin, efir moyi, flavonoidlar,  

biokimyo, fiziologiya, dorivor o‘simlik. 

KIRISH 

O‘simlikning ildiz qismi inulin moddasiga boy, poya va barglari esa dorivor faol 

moddalarga ega. Maqolada o‘simlikning morfologik, biokimyoviy va fiziologik 

xususiyatlari batafsil o‘rganilib, natijalar iqlim va tuproq sharoitlari bilan bog‘liq 

tahlillar asosida tahlil qilindi. Ushbu tadqiqotning asosiy maqsadi o‘simlikning 

biokimyoviy tarkibini aniqlash, mikro va makroelementlarni baholash, shuningdek 

dorivor ahamiyatini ilmiy asoslashdan iborat. Hozirgi vaqtda tabiiy manbali dorivor 

moddalarga bo‘lgan talab ortib bormoqda. Shuning uchun O‘zbekiston florasidagi 

mahalliy sharoitda o‘suvchi o‘simliklarning kimyoviy tarkibi va fiziologik 

xususiyatlarini o‘rganish dolzarb hisoblanadi. Shulardan biri — Inula helenium L., ya’ni 

qora andiz o‘simligi bo‘lib, u Asteraceae (murakkabguldoshlar) oilasiga mansub. 

O‘simlikning yer ustki qismi va ayniqsa ildizi xalq tabobatida qadimdan yo‘talga, 

shamollashga, jigar kasalliklariga va ovqat hazm qilish tizimi muammolariga qarshi 

foydalanib kelinmoqda. Tadqiqot uchun O‘zbekistonning turli hududlaridan 

(Samarqand, Toshkent, Farg‘ona) o‘simlik namunalarini yig‘ish amalga oshirildi. 

Morfologik tahlillar optik mikroskop yordamida, biokimyoviy tarkib (inulin, oqsil, 

lipid) laboratoriya sharoitida analiz qilindi. Mikro va makroelementlar atom-absorbsiya 

spektrofotometriya yordamida aniqlangan. Fiziologik kuzatishlar o‘sish davri, 

fotosintez intensivligi, suv qoldiqlari bilan bog‘liq qilib o‘rganildi. Statistik tahlillar 

SPSS dasturi yordamida o‘tkazilib, olingan natijalar ANOVA va korrelyatsion tahlil 

asosida baholandi. Ilmiy adabiyotlarda Inula helenium L. o‘simligining kimyoviy 

tarkibida 30–44% gacha inulin mavjudligi qayd etilgan (Mamedov va boshq., 2019). 

Shu bilan birga, efir moyi tarkibida alantolakton, izalantolakton, seskviterpen laktonlar 

aniqlangan (Ivanova, 2018). Bu moddalar yallig‘lanishga qarshi, antibakterial va 

antiseptik xususiyatlarga ega. Rossiya, Qozog‘iston va Ukraina olimlarining 

tadqiqotlariga ko‘ra, Inula helenium ildizidan olingan ekstraktlar Staphylococcus 

aureus, Escherichia coli, Candida albicans kabi mikroorganizmlarga qarshi faollik 

ko‘rsatadi. O‘zbekiston olimlari (Xudoyberdiyev, 2021) esa bu o‘simlikning tuproq 

sharoiti va sug‘orish tizimiga moslashuvchanligini, iqlim ta’sirida efir moyi miqdori 

o‘zgarishini aniqlagan. Tajriba O‘zbekistonning Samarqand viloyati sharoitida olib 

borildi. O‘simlik namunalarining morfologik o‘lchamlari, barg yuzasining o‘rtacha 

maydoni, ildiz massasi, inulin miqdori va efir moylari miqdori aniqlangan. Kimyoviy 

tahlillar refraktometrik va xromatografik usullarda bajarilgan. 

XULOSALAR. 

Inula helenium L. tarkibi efer yog‘lari, inulin, flavonoidlar, saponinlar, 

fitosterinlar va mineral moddalarga juda boy bo‘lib, uning antiseptik, 

ekspektorant, antifungal, antikandal va antioksidant xususiyatlari aynan shu 

moddalarga bog‘liq. Olingan natijalar shuni ko‘rsatdiki, Inula helenium L. ildiz qismida 

inulin miqdori 33–38% oralig‘ida bo‘lib, barglarida xlorofill ‘a’ va ‘b’ nisbati taxminan 

2:1. O‘simlik mikroelementlardan temir (0.8%), rux (0.5%), magniy (0.6%), mis (0.3%) 

va marganesga boy. Bu elementlar metabolik jarayonlarda muhim rol o‘ynaydi, 

shuningdek, fotosintez va enzimatik reaktsiyalarni qo‘llab-quvvatlaydi. Fiziologik 

kuzatishlar shuni ko‘rsatdiki, o‘sish davrida inulin to‘planish darajasi iqlim omillariga 

bog‘liq bo‘lib, yuqori harorat va namlik o‘sishni tezlashtiradi. Batafsil tahlil natijasida 

o‘simlikning ildiz, poya, barg va gullari morfologik jihatdan turli fazalarda farq qilishi 

kuzatildi. Ildizlar uzunligi 30–45 sm, barg uzunligi 10–20 sm, gul diametri 4–6 sm 

atrofida bo‘lib, bu natijalar xalqaro tadqiqotlar bilan mos keladi. O‘zbekiston sharoitida 

o‘simlik yuqori sifatli inulin va mineral moddalarni ishlab chiqaradi, bu esa uning 

dorivor va oziq-ovqat sanoatidagi ahamiyatini oshiradi. 

Jadval 1. Inula helenium L. ning O‘zbekiston sharoitida 1-ko‘rsatkichlari. 

Element O‘rtacha miqdor (%) Biologik roli 

Temir (Fe) 0.8 Gemoglobin sintezi va nafas 

olish jarayoni 

Rux (Zn) 0.5 Fermentlar faoliyatini 

rag‘batlantiradi 

Magniy (Mg) 0.6 Fotosintez jarayonida ishtirok 

etadi 

Mis (Cu) 0.3 Oksidlanish-qaytarilish 

jarayonlari uchun zarur 

Marganes (Mn) 0.2 Enzimatik reaksiyalar uchun 

zarur 

 

Jadval 2. Inula helenium L. ning O‘zbekiston sharoitida 2-ko‘rsatkichlari. 

Element O‘rtacha miqdor (%) Biologik roli 

Temir (Fe) 0.8 Gemoglobin sintezi va nafas 

olish jarayoni 

Rux (Zn) 0.5 Fermentlar faoliyatini 

rag‘batlantiradi 

Magniy (Mg) 0.6 Fotosintez jarayonida ishtirok 

etadi 

Mis (Cu) 0.3 Oksidlanish-qaytarilish 

jarayonlari uchun zarur 

Marganes (Mn) 0.2 Enzimatik reaksiyalar uchun 

zarur 

Jadval 3. Inula helenium L. ning O‘zbekiston sharoitida 3-ko‘rsatkichlari. 

Element O‘rtacha miqdor (%) Biologik roli 

Temir (Fe) 0.8 Gemoglobin sintezi va 

nafas olish jarayoni 

Rux (Zn) 0.5 Fermentlar faoliyatini 

rag‘batlantiradi 

Magniy (Mg) 0.6 Fotosintez jarayonida 

ishtirok etadi 

Mis (Cu) 0.3 Oksidlanish-qaytarilish 

jarayonlari uchun zarur 

Marganes (Mn) 0.2 Enzimatik reaksiyalar 

uchun zarur 

 

                   

1-rasm. Inula helenium L. o‘simligining umumiy ko‘rinishi . 

XULOSA 

Tadqiqot natijalari shuni ko‘rsatdiki, O‘zbekiston sharoitida o‘stirilgan Inula 

helenium L. o‘simligi biologik faol moddalarga, ayniqsa inulin va mikroelementlarga 

boy. Morfologik va fiziologik xususiyatlari iqlim va tuproq sharoitlariga bog‘liq. Bu 

o‘simlikni dorivor manba sifatida yanada keng qo‘llash imkonini beradi. Inulа helenium 

L. о‘simligi ildizpоyа vа ildizlаri аsоsidа tаyyоrlаngаn tаbiiy biоlоgik fаоl 



Vol. 3 No. 4 (2025)                                                           Boffin Academy 

8 
 

qо’shimchаlаr (BFQ) оlish hаmdа sifаtini yаxshilаsh, ulаrning kimyоviy tаrkibini vа 

biоlоgik fаоlligini zаmоnаviy tаdqiqоt usullаri yоrdаmidа tаhlil qilish bо‘yichа keng 

qаmrоvli tаdqiqоtlаr оlib bоrilmоqdа. Bu bоrаdа Inulа helenium L. о‘simligi ildizpоyа 

vа ildizlаri аsоsidа аntiseptik, yаllig‘lаnishgа qаrshi vа оrgаnizmdаn gijjаlаrni hаydаsh 

xususiyаtigа egа bо‘lgаn BFQ lаr yаrаtish hаmdа ulаrni аntiоksidаnt xususiyаtlаrini vа 

biоlоgik fаоlligini оshirishgа аlоhidа e’tibоr berilmоqdа. Kelgusida tabiiy prebiotiklar 

va farmatsevtik mahsulotlar ishlab chiqarish istiqbollari mavjud. 

